
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
হইতে বিচিত্র পরিচ্ছদধারী সহস্ৰ সহস্ৰ লোক সমাগত হইতে পাণি নানাবর্ণের বিচিত্র সাজ-সজ্জায় শোভিত মনোহর কারুকার্যভূষিত ক্ষুদ্র ও বৃহৎ তাবুত, অসংখ্য পতাকা, সমুজ্জ্বল আসা-সোটা, তাম্বর বর্শা, তরবারি, খঞ্জরী, গদা, তীর, ধনু, সড়কি, রায়বাঁশ, নানা শ্রেণীর লাঠি, খ, দুরি, বানুটি প্রভৃতি অন্ত্রশস্ত্ৰে, স্বর্ণ, সাজ-শোভিত দুলদুল, সহস্ৰ সহস্ৰ অশ্বারোহী ও শত শত হাতি-শোঁতিত মিছিলের ক্ষুদ্র ও বৃহৎ দল চতুর্দিক হইতে শ্রেণীবদ্ধ সুশৃঙ্খল অবস্থায় কারবালার ময়দানের দিকে ধাবিত হইল। অসংখ্য বাদ্য নিনাদে জলস্থল কম্পিত এবং দিজমণ্ডল মুখরিত হইয়া উঠিল। পিপীলিকাশ্রেণীর ন্যায় জনশ্রেণী জল ও স্কুল আচ্ছন্ন করিয়া নানা পথে নীেকায় কারবালার ময়দানে ধাবিত হইল । জনকোলাহল সাগর-কল্লোলবৎ প্রতীয়মান হইতে লাগিল। পঁচাত্তরটি ক্ষুদ্র ও বৃহৎ মিছিলের দল শতাধিক তাবুত সহ বিভিন্ন গ্রাম হইতে বিভিন্ন পথে আসিয়া কারবালার ময়দানের বিভিন্ন প্রবেশ-পথ-মুখে অপেক্ষা করিতে লাগিল। দেখিতে দেখিতে ঈসা খাঁ মসনদ-ই-আলীর মহররমের বিপুল মিছিল আড়ম্বর, প্ৰতাপ ও অসাধারণ জাকজমকের সহিত কারবালার নিকটবতী হইল। ঈসা খর রৌপ্যনির্মিত স্বর্ণ ও অসংখ্য মণি-মাণিক্য—খচিত সুচারুচ্ছত্র, অসংখ্য কিঙ্কিণীজাল সমলকৃত পতাকা, দর্পণ এবং কৃত্রিম লতাপুষ্প এবং নানা বিচিত্র কারুকার্যশোভিত ত্ৰিশ হন্ত পরিমিত উচ্চ, বিশাল ও মনোহর তাবুত মিছিলের অগ্রভাগে একশত ভারবাহী স্কন্ধে বাহিত হইল। ঈসা খাঁর তাবুত দেখিবামাত্রই সেই বিপুল জনতা সমুগ্র-গর্জনে “হায়! হােসেন! হায় হােসেন।” রবে স্থাবর জঙ্গম চরাচর জুগৎ যেন কম্পিত করিয়া তুলিল। মধ্যাহ্ন ভাস্করের প্রখর কিরণে তাজিয়ার শোভা শতগুণে ঝলসিয়া উঠিল। তাজিয়ার পশ্চাতে দুই সহস্ৰ অশ্বারোহী উদী পরিয়া বামহন্তে রক্তবর্ণ বিচিত্র পতাকা বিধুনন এবং দক্ষিণ করে উলঙ্গ কৃপাণ আস্ফালন করিয়া গমন করিল। তাহার পশ্চাতে পাঁচশত সুসজ্জিত স্বর্ণ-আস্তরণবিমণ্ডিত হন্তী তালে তালে সমতা রক্ষা করিয়া পৃষ্ঠে ভীষণ ভাস্কর বর্শাধারী দুই দুই জন বীরপুরুষকে বহন করতঃ উপস্থিত হইল। তৎপশ্চাৎ দুইশত বাদ্যকর ঢাক, ঢোল, ভেরী, শানাই, পটহ, ডাঙ্গা, তুরী, জগন্ধম্প, দফ, শিঙ্গা প্রভৃতি নানাবিধ বাদ্যে ভূতল খািতল কম্পিত করিয়া কারবালায় উপস্থিত হইল। তাহার পশ্চাতে শত শত খেলোয়াড় লাঠি, তরবারি, বানুটি, সড়কির নানা প্রকার ক্রীড়াকৌশল দেখাইতে দেখাইতে ভীমতেজে অগ্রসর হইল। তৎপর নানাজাতীয় পতাকা ও ঝাপ্ত পুনরায় দেখা দিল। তৎপর কৃষ্ণবর্ণ অশ্বপুষ্ঠে কৃষ্ণসজ্জায় শোভিত তেজঃপুঞ্জ-মূর্তি মহাবীর ঈসা খাঁ শত অশ্বারোহী-বেষ্টিত হইয়া অগ্রসর হইলেন। তৎপশ্চাতে শুভ্ৰ পরিচ্ছদ-সমাবৃত দক্ষিণ হন্তে শ্বেত এবং বাম হন্তে কৃষ্ণ চামৱা-শোভিত সহস্র যুবক পদব্ৰজে বিলাপ এবং ব্যাজন করিতে করিতে আগমন করিল। তৎপর বিপুল জনতা গৈরিক-প্রবাহের ন্যায় চতুর্দিক হইতে
&ኃዓ










[image: ]

[image: ]

'https://bn.wikisource.org/w/index.php?title=পাতা:সিরাজী_উপন্যাস_সমগ্র.pdf/৭৬&oldid=858175' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০৬:২১টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

